
ABSTRAK

Kajian ini membincangkan mengenai kesan persilangan radar terhadap objek berbentuk
tajam. Objektif kajian ini adalah bertujuan untuk menentukan kesan persilangan radar
(RCS) dan faktor-faktor yang mempengaruhi nilai persilangan radar (RCS) terhadap
objek tajam tersebut. Objek tajam yang digunakan untuk kajian ini adalah objek tajam
dengan sudut 50° dan objek tajam dengan sudut 20° yang dibuat daripada bahan logam,
aluminium dan kad manila. Kajian ini dijalankan di makmal Pemprosesan Isyarat dan

Instrumentasi, Sekolah Sains dan Teknologi, UMS dengan menggunakan sebuah alat
sistem latihan radar berjenama Lab-Volt. Parameter yang digunakan ialah jarak,
frekuensi, bentuk dan bahan binaan objek tersebut. Nilai RCS diukur melalui pengukuran
voltan puncak ke puncak yang diterima pada sebuah osiloskop. Nilai RCS berkadar
songsang dengan penambahan jarak objek sasaran dari antena penerima. Jarak objek dari
antena penerima tersebut bermula dari 0.0cm sehingga 80.0cm. Nilai persilangan radar
(RCS) berkadar terus dengan penambahan isyarat frekuensi yang dipancarkan dari antena
penerima. Frekuensi adalah berkadaran dengan kadar 0.2GHz bagi setiap penambahan. Ia
bermula dari frekuensi 8.0GHz sehingga 10.0GHz. Bentuk dan bahan binaan sasaran turut

memberi kesan terhadap nilai persilangan radar (RCS) yang diperolehi.




ABSTRACT

This research discusses about radar cross section (RCS) effect for sharp targets. The
objective of this research is to determine the effect and factor that influence radar cross
section (RCS) for sharp targets. Sharp targets that that has been used in this research
include sharp object with angle 50° and sharp object with angle 20°. All target are made
from metal, aluminium and manila card. The work was carried out in lab of ‘Pemprosesan
Isyarat dan Instrumentasi’, School of Science and Technology, UMS. A set of Lab-Volt
radar training system is been used to complete the research. Parameter used was range,
frequency, shape and material of the objects. The values of RCS are measured through
measurement of peak voltage by using oscilloscope. The value of radar cross section
(RCS) has decreased when the range of the target from receiving antenna has increased.
The range from table position ranges from 0.0 cm until 80.0 cm. The frequency from
transmitting antenna is proportional to the value of RCS. The rate of frequency is 0.2

GHz from 8.0 GHz until 10.0 GHz. The differences in shape and material made the
targets affect the value of RCS.

BAB1

PENDAHULUAN

1.1 Pengenalan

Sejak perang dunia tamat, sistem dan teknologi radar terus berkembang dan dibangunkan
untuk pelbagai sektor di dunia dan tidak terhad kepada bidang ketenteraan sahaja. Dalam
masa yang sama, perkembangan radar juga dipengaruhi oleh keperluan penggunaan radar
yang meningkat dalam kegunaan awam seperti kawalan trafik udara, penderia jauh bagi
alam sekitar, kapal terbang, kapal laut dan pengukuran kelajuan bagi sesebuah objek yang

bergerak serta pemantauan di ruang angkasa lepas. (Edde, 1995)

Bidang industri juga ditemui menggunakan aplikasi radar. Ia digunakan dalam
pencarian minyak di dasar laut. Ahli entomologi dan ahli ornitologi menggunakan radar

untuk mengkaji pergerakan serangga dan burung. (Skolnik, 2001)




Keistimewaan radar itu sendiri berbanding alat-alat penderia inframerah dan alat optikal

lain ialah ia mampu untuk mengesan objek pada sebarang keadaan dan cuaca yang tidak

telus dengan penglihatan manusia seperti kegelapan, jerebu, kabut, hujan dan salji.

(Skolnik, 2001)

Radar berfungsi dengan memancarkan tenaga elektromagnet ke ruang udara

menggunakan alat pemancar iaitu antena dan mengesan isyarat gema yang dipantulkan

oleh objek sasaran. Isyarat gema ini akan dicerap oleh antena penerima. Tenaga yang

terpantul dan kembali ke radar atau antena penerima tidak sekadar menunjukkan

kehadiran objek, malah dengan membandingkan isyarat gema yang diterima dan isyarat

yang terpancar, kedudukan objek dapat diperolehi bersama-sama dengan maklumat lain.

(Skolnik, 2001)

Alat pemancar \

Alat penerima

:

Sasaran dikesan dan

maklumat mengenai

sasaran diperolehi.

antena

Isvarat terpancar [P

VWV

W

G Isyarat gema

—

<4——  Jarak antara antena dan sasaran —p

Rajah 1.1 Prinsip asas radar (Skolnik, 2001)



Persilangan radar (RCS) merupakan satu kaedah yang digunakan untuk
mengukur kemampuan sesuatu objek untuk mengembalikan tenaga radar yang
dipancarkan terhadapnya kepada antena penerima dalam bentuk isyarat gema.
Persilangan radar untuk sebuah objek sasaran diertikan sebagai kawasan persilangan
sejumlah nilai tenaga yang bertabur secara sekata dalam semua arah dan menghasilkan
isyarat gema yang dicerap oleh antena penerima dimana kuasa yang dicerap adalah sama

dengan kuasa yang dipancarkan. (Eugene, 1993)

1.2 Tujuan utama kajian

Tujuan utama kajian adalah untuk mengenalpasti kesan persilangan radar terhadap objek
yang berbentuk tajam.

13 Objektif kajian

Sebagai cara untuk menjayakan tujuan utama kajian, beberapa objektif dibina bagi
menyokong tujuan utama seterusnya menjayakan matlamat tersebut. Antara objektif yang
dibina ialah membina model objek berbentuk tajam menggunakan tiga bahan binaan
dengan pembolehubah sudut yang berlainan. Seterusnya, mengenalpasti perbezaan nilai
persilangan radar terhadap objek tajam yang mempunyai saiz dan bentuk yang berlainan.
Kemudian, menentukan ciri-ciri nilai persilangan radar terhadap objek yang diletakkan
pada jarak atau kedudukan yang berbeza. Seterusnya, mengenalpasti perbezaan kesan

persilangan radar terhadap objek sasaran dengan frekuensi pembawa objek sasaran yang

